
ANNEX 1b 
TEHNIČKI OPIS  
 
Predmet ove tenderske procedure je izbor izvođača radova za rušenje postojećih objekata na 
lokaciji predviđenoj za izgradnju Sportske sale u Hrasnici, u okviru sportskog kompleksa Famos.  
 
NAPOMENE: 
 

- U svrhu pripreme ponude, predmetne objekte predviđene za rušenje je moguće obići 
u periodu 26.07. – 29.07. Posjetu zakazati na kontakt telefon: 061 250 920 

- Cijena uključuje sve troškove denontaže, rušenja, transporta i deponovanja 
materijala. 

- Cijena uključuje odvajnja napajanja i dovoda instalacija, blindiranja priključnih 
vodova te eventualna potrebna izmještanja postojećih spojnih vodova. Dovod 
elektro instalacija i napajanja vodom treba da ostanu u funkciji, radi održavanja 
preostalog dijela komleksa.  Potrebno izmještanje instalacija vršiti uz saglasnost 
komunalnih preduzeća. Navedeno moraju izvesti za to ovlaštene osobe. 

- Sva sportska oprema, namještaj i inventar će prije procesa rušenja biti izneseni iz 
objekta od strane korisnika. 

 
1.1 OPIS POSTOJEĆEG STANJA GRAĐEVINA ZA RUŠENJE I UKLANJANJE : 
 
 
LOKACIJA : 
                        
Postojeća sportska sala sa pripadajućim vanjskim prostorima se nalazi na parcelama kao dio 
k.č.br.278 i k.č. br.191/1 K.O. Hrasnica (zk stanje), što odgovara k.č. br. 2178/2 K.O. Hrasnica 
(katastarsko stanje). Građevine se nalaze unutar sportskog kompleksa fudbalskog stadiona 
Famos. Objekti su izgrađeni 60-tih godina prošlog vijeka. Obuhvat je sa svoje sjevero-zapadne i 
jugo-zapadne strane omeđen naseljskim ulicama Šehitluci i Begluk. 
Kolski pristup je iz ulice Šehitluci 
 
Građevine koje se nalaze unutar sportskog kompleksa fudbalskog stadiona Famos predviđene za 
rušenje i uklanjanje 

A. SPORTSKA SALA SA PRATEĆIM PROSTORIJAMA 

 
 

 Sportska sala je pravilna pravougaono tlocrtnog oblika, spratnosti  prizemlje + galerija,  
ukupnih vanjskih tlocrtnih dimenzija 5,35 m x14,70 m. Dvorana se sastoji od košarkaškog igralište 
za trening i otvorene galerije za gledaoce sa kancelarijom na koti +2,50 , kojoj se pristupa preko 
jednokrakog ab monolitnog stepeništa.Međuspratna tavanica galerije je ravna ab ploča debljine do 
15cm ,širina galerije je do 300cm. Strop iznad igrališta (velika sala i mala sala) i galerije je spušteni 
sa oblogom od čamove lamperije na odgovarajućoj potkonstrukciji.  Vanjski i unutrašnji nosivi 
zidovi su d= 25cm i 38cm, a unutrašnji pregradni su debljine 7 cm i 12cm od opeke obostrano 
omalterisani i bojeni poludisperzivnom bojom.  
Podne obloge su u zavisnosti od namjene od hrastovog parketa  (igrališta i galerija),  livenog teraca 
(stepenište) i keramičke pločice (pomoćne prostorije).  
Ostali dio objekta svlačionice, toaleti i pomoćne prostorije  su spratnosti  prizemlje. Ovaj dio je 
izlomljenih pravougaonih gabaritnih formi dimenzija: 10,80 x 5,88; 14,71 x 2,87; 20,64 x 12,88; 9,87 
x 10,13 i 4,86 x 2,76 m. 
Ukupna tlocrtna površina postojećih objekata je 836,00 m2. 
Objekti su izgrađeni kao klasični od armirano-betonske nosive konstrukcije i sa ispunom od 
ciglarske opeke. Ploča iznad prizemlja pomoćnih prostorija je sitnorebrasta tavanica. Krovna 
konstrukcija za jednovodni krov različitih visina je  drvena  sa pokrovom od  trapezastog  lima. 
Fasadni otvori su dijelom  od PVC profila ostakljeni termopan staklom i bravarije. Unutrašnja 
stolarija je drvena. Sve fasadne površine  omalterisane i završno bojene fasadnim bojama. 
U objektu su razvedene instalacije vodovoda i kanalizacije, elektro i gromobranske instalacije, te 
instalacije centralnog grijanja (radijatori ).  

Objekat sportske dvorane sa pratećim prostorijama predviđen za rušenjenje i uklanjanje 

Sportska sala sa galerijom  
 

 
Glavni ulazni hol i pomoćne prostorije 
 
 
 
 
 
 

B. VANJSKE AB TRIBINE ZA GLEDAOCE SA PROSTORIJAMA ISPOD 
Objekat vanjskih ab tribina igrališta sa pomoćnim prostorijama ispod  predviđen za rušenje i 
uklanjanje dimenzija 45,5m x 4,5 m , visine od 0,45 m do 3,50m izveden od armirano-betonske  
konstrukcije sa sedam redova za sjedenje i sa ogradom od crne bravarije. Pristup prostorijama 
ispod tribine sa sjeverozapadne strane iz lokalne pristupne saobraćajnice. Vrata za prostorije 
ispod tribina su puna sa nadsvjetlom od PVC profila sa ispunom od sendvič panela, nadsvjetla 
ostakljena termopan staklom.Između prostorija i na zabatima tribina zidovi od opeke debljine 25 i 
12 cm. 

Tribine igrališta stadiona predviđeni za rušenje i uklanjanje 

 
Prostorije ispod tribine igrališta stadiona predviđene za rušenje i uklanjanje 

C. ZIDANA OGRADA 
Objekat zidane ograde  sa sjeveroistočne strane sportskog kompleksa fudbalskog stadiona Famos  
predviđen za rušenje i uklanjanje dužine 80,5m i visine cca 2.20m. Ograda je izvedena od ab 
stubova na osovinskom rastojanju od 5,80m sa ispunom od betonskih blokova i ab kapom iznad , 
završno omalterisana i bojena fasadnim bojama.  

Zidana ograda predviđena za rušenjenje i uklanjanje 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 

 
 
 
 

„ARS STUDIO“ d.о.о. 78000 Banjaluka, Ul. Jevrejska bb (1/3) 
Tel:  387 51 229 890; 229 891;  Fax: 387 51 217 645; E-mail: arsstudio@blic.net 

 

 
 
1.2 KATASTAR PODZEMNIH INSTALACIJA 

1.3 ISKAZ  POVRŠINA OBJEKATA ZA RUŠENJE I UKLANJANJE: 
 

A. OBJEKAT SPORTSKE DVORANE SA POMOĆNIM SADRŽAJIMA SPRATNOSTI P+G 
 
1  UKUPNA NETO KORISNA POVRŠINA OBJEKTA  836.00 m2 

2  UKUPNA GRAĐEVINSKA BRUTO POVRŠINA OBJEKTA  873.00m2 

3  UKUPNA BRUTO ZAPREMINA OBJEKTA  1475.00m3 

 
 
B. VANJSKE TRIBINE 

 
1  UKUPNA NETO KORISNA POVRŠINA OBJEKTA  185.00 m2 

2  UKUPNA GRAĐEVINSKA BRUTO POVRŠINA OBJEKTA  205.00m2 

3  UKUPNA BRUTO ZAPREMINA OBJEKTA 410.00m3 

 
 

C.  ZIDANA OGRADA 
 
1  UKUPNA POVRŠINA OGRADE  177.00 m2 

2  UKUPNA BRUTO ZAPREMINA OGRADE 42.00 m3 

 
3  SVEUKUPNO BRUTO ZAPREMINA  A+B+C 1927.00m3 

1.4 TEHNOLOGIJA I REDOSLIJED UKLANJANJA GRAĐEVINE: 
 
 

Uklanjanje predmetne građevine obuhvaća tri osnovne faze: 
1. FAZA I: Demontažu i uklanjanje opreme unutar građevine kao i elemenata krovnih konstrukcija 

(stolarija, PVC folija, armirano-betonsku i drvenu konstrukciju krova i sl.) 

2. FAZA II: Uklanjanje kompletne nosive konstrukcije predmetne građevine do nivoa okolnog 
terena tj. donje kote temelja. 

3. FAZA III: Zbrinjavanje materijala nastalog rušenjem 

Oslobođeni dijelovi građevinske parcele na kojima se trenutno nalaze predmetni objekti za 
uklanjanje bi će korišteni za izgradnju novog objekta sportske dvorane. 

• PRETHODNE AKTIVNOSTI 

Sve radove treba izvoditi prema projektu uklanjanja građevine, pravilima struke i svim važećim 
zakonima i propisima. Ograde i osiguranja gradilišta potrebno je po završetku izvođenja radova 

ukloniti.  

Primjenjena udaljenost ograde mora biti takva da uz odabranu tehnologiju rušenja u potpunosti 
zadovolji sve sigurnosne mjere. Prostor na kome se izvodi rušenje i zona oko objekta na koju bi 

urušeni materijal mogao pasti (minimalno 1/3 visine objekta potrebno je obezbediti od pristupa 

svim osobama koje nisu angažovane u postupku rušenja i to zaštitonom ogradom. Moraju biti 

zadovoljene sve sigurnosne mjere za nesmetano funkcioniranje gradilišta i izvođenje radova u 

svim fazama. 

Potrebno je fizički odvojiti napajanja i dovode svih instalacija. Vodove blindirati tako da zona 
izvođenja radova bude u potpunosti oslobođena svih priključnih instalacija (struje, vode, plina 
telefona)  

NAPOMENA: 

Sva blindiranja priključnih vodova te eventualna potrebna izmještanja postojećih spojnih vodova 

moraju izvesti za to ovlaštene osobe te isključivo uz njihovu pisanu suglasnost. 

Svi vodovi instalacija koji ostaju u funkciji u zoni izvođenja radova potrebno je zaštiti od mogućeg 
utjecaja mehanizacije i mašina kako nebi došlo do štećenja istih. Osiguranje je potrebno izvršiti i u 

slučaju mogućeg pada materijala s visine. 

Sve građevinske elemente, bravariju i stolariju (drvenu, crnu i metalnu) potrebno je demontirati i 

posebno deponovati prije rušenja. 
Izvan zone izvođenja radova uklanjanja potrebno je izmjestiti instalacije koje ostaju u funkciji zbog 

napajanja okolnih građevina koje nisu predmet uklanjanja.

• OPIS TEHNOLOGIJE UKLANJANJA GRAĐEVINA 

Pristupiti uklanjanju građevine može se tek po potpunom ispražnjivanju od Ijudi, opreme, 
namještaja i odpajanjem svih priključnih vodova. Lokacija rušenja smatra se ugroženim područjem 

i mora biti zaštićena i osigurana od pristupa nezaposlenih osoba. Gradilišna ograda mora 

sadržavati tablu sa obavještenjima. 

Za uklanjanje građevina koristi će se bezeksplozivna metoda, primjenom građevinskih mašina: 
bagera gusjeničara (s kratkom rukom dohvata do 10m), mini bagera, kombinirke te hidrauličnih 
alata za drobljenje betona kao što su hidraulične čeljusti kao i ručno uklanjanje dijela građevine 
koje zbog stanja ili mogućeg ugrožavanja susjednih građevina zahtjevaju postupke ručnog 
uklanjanja. 

Uklanjanje objekta u najvećoj mjeri slijedi tok suprotan od redoslijeda izgradnje. Primjena 
navedene mehanizacije, alata odnosno ručnog uklanjanja dijelova građevine omogućava zahvate 
rušenja građevine postupkom „od gore prema dolje", od krovnih ploha prema nižim etažama 
odnosno prizemlju i od polja do polja poštujući fazni pomak po vertikali i horizontali. 

Zabranjeno je istovremeno vršenje ručnog i mašinskog rušenja. 

Uklanjanja građevina predvidjeti redom i to, prvo ab vanjske tribune (B), kako bi se oslobodio 
prostor u dvorištu za privremeno deponovanje i sortiranje demontiranog i uklonjenog materijala. 
Nakon uklonjene ab vanjske tribune, pristupiti uklanjanju sportske sale sa pratećim prostorima (A) i 
na kraju zidanu ogradu (C) 

Prvo treba pristupiti sigurnom uklanjanju krovnog pokrova od trapezastog lima. Pokrov je potrebno 
ukloniti upotrebom skele, autodizalice ili električnog dizala. Pokrov je potrebno u potpunosti 

deponovati i odvesti na deponiju. 

Nakon uklanjanja pokrova može se pristupiti demontaži letvi upotrebom pajsera, rezanja 
motornom pilom ili drugim električnim alatima na manje komade, vertikalni prenos i sortiranje za 
zbrinjavanje drvnog materijala. Nakon demontiranih letvi pristupa se demontaži rogova, pajanti, 
stubova i veznih greda. Potrebno je poštovati statiku i drvenu konstrukciju uklanjati redoslijedom 
pajante- rogovi-stubovi-razupore-vezne grede. Ukoliko su drvene grede većeg raspona potrebno je 
vršiti podupiranja, ili dodatna osiguranja vezanjem gurtni i pridržavanjem ruke bagera. 

Sa svih međuspratnih, stropnih i krovnih ploča uklanjaju se svi tereti koji predstavljaju dodatno 
opterećenje (korisno ili stalno) kao što su zidovi i slične konstrukcije. Stropna ploča oslobođena 
svih tereta može se početi drobiti, odnosno rušiti u smjeru suprotnom od smjera nošenja (smjera 
postavljene nosive armature. Svi nosivi elementi razgrađuju se od gore prema dolje, polje po polje, 
tako da se prvo razgrađuju ploče, a zatim grede i na kraju  stubovi. 

Svako uklanjanje nosivog elementa koje bi moglo ugroziti stabilnost drugog elementa zahtjeva 

istodobno rušenje oba. Oslabljeni dijelovi zidova ili međuspratnih konstrukcija moraju se odmah 

srušiti u kontinuitetu do stabilne cjeline. U suprotnome, može doći do samourušavanja. 

Uklanjanje zidova će se vršiti na način da mašinski uklanja zid „odozgo prema dole“ u 
prstenovima u visini od cca 2m pri čemu se ne smeju ostavljati neporušeni delovi zidova ili 
dimnjaka, već se gornja etaža mora srušiti u celosti u jednom ciklusu rada. 
Uklanjanje se odvija tako, da se hidrauličkim čeljustima unosi naprezanje u materijal uslijed čega 
isti puca. Moguće je i usitnjavanje materijala nastalog rušenjem do veličine komada prikladnih za 
utovar kašikom građevinske mašine. Usitnjavanju i nastajanju manjih komada pridonosi i to što 
čeljusti imaju posebne noževe kojima se nakon drobljenja betona reže armatura. Kod manje 
zahtjevnih građevina, uklanjanje betonskih serklaža može se izvesti štemanjem/razarenjem ručnim 
udarnim čekičima, a rezanje armature kutnim brusilicama. 

Uz primjenu dodatnih alata razgrađeni se materijal može usitniti na veličine komada prikladne za 
nasipni materijal, odnosno za transport do odabrane lokacije. 

Nikada se ne smije rušiti element (greda, ploča i sl.) s postavljenom mašinom ispod samog 

elementa koji je predmet rušenja, već se rušenje vrši s postavljenom mašinom sa strane i sa 

sigurne udaljenosti, udaljenosti dohvata ruke mašine. 

Ukoliko se radovi izvode istovremeno u više radnih operacija (rušenje gusjeničarom, planiranje 
kombinirkom i utovar razrađenog materijala), radove treba izvoditi na sigurnoj udaljenosti koja je 
minimalna onoliko koliko je radni radijus ruke mašine  uvećan za 5,00 m. 
Redoslijed uklanjanja građevina Izvođač će uskladiti s Investitorom, a ako Investitor nema zahtjeva 

onda u zavisnosti  o internoj organizaciji. Mogu se poštovati i okvirna načela redoslijeda rušenja 

prema ovom projektu. 

Prilikom uklanjanja temeljnih konstrukcija onih objekata u čijoj neposrednoj blizini prolazi vod 
komunalne infrastrukture radove je potrebno izvoditi uz maksimalni oprez i uz potrebne zaštite 

kako ne ni došlo do oštećenja istih. 

Izvođač uklanjanja građevine mora organizovati radove tako da zadovolji odredbe nadležnih 

organizacija u pogledu buke, prašine, nečistoće, otpreme materijala kao i održavanje čistoće 
gradskih i prigradskih saobraćajnica.  

 
MJERE I NAČIN OBEZBJEĐENJA PROLAZNIKA I SAOBRAĆAJA 

Odnošenje šuta i građevinskog materijala vršiće se preko ulice Šehitluci gde nije potrebno vršiti 

specijalnu regulaciju saobraćaja. 

Za zaštitu prolaznika neophodno je vidno obilježiti gradilište, i zankovima upozorenja obavijestiti 
pješake o radovima koji su u toku. 

 

MJERE NA UREĐENJU ZEMLJIŠTA 

Po završenom uklanjanju objekata, izvođač radova dužan je da uredi zemljište i ukloni građevinski 
otpad, izravna teren i okolinu dovede u uredno stanje, kao i da otkloni sva eventualna oštećenja 
koja su nastala na površini javne namene i pristupnoj saobraćajnici. 
Temeljnu jamu nakon rušenje temelja u dogovoru sa investitorom, zatrpati delimično materijalom iz 
iskopa, a delimično materijalem sa pozajmišta. Sabijanje materijala vršti u slojevima, kako bi se 
obezbjedila stabilnost tla. 
Ukoliko se investitor odluči, usled predviđene izgradnje novog objekata na istom mjestu,da se 
temeljna jama ostavi, neophodno je izvršiti njeno propisno obezbjeđenje i to: propisno 
obiljeležavanje, ograđivanje, razupiranje bočnih strana iskopa i pokrivanje jame fosnama. 
 

 
  1.5 ZBRINJAVANJE MATERIJALA NASTALOG UKLANJANJEM 

Prije davanja ponude Izvođač je dužan pregledati građevinu koja se uklanja te utvrditi stvarno 

stanje građevine, količinu i strukturu materijala koji se uklanja i nakon toga u skladu sa pregledom 

dati svoju ponudu. 

Ukoliko se prilikom uklanjanja građevine pronađu materijali i posude nepoznatog sadržaja nužno je 
o tome obavijestiti Investitora i nadležne inspekcije kako bi se utvrdilo o kakvim se materijalima 
radi, te predvidjeti adekvatni način zbrinjavanja. U slučaju da se radi o materijalima koji sadrže 
štetne tvari zbrinjavanje moraju izvesti za to ovlaštene firme. 

Materijal građevinskog otpada treba usitniti do veličina pogodnih za utovar i transport do mjesta na 

kojem će se otpad odložiti. Otpadni materijal je građevinski otpad bez opasnih materija, tzv. inertni 

građevni otpad. 

Ukupno zbrinjavanje građevnog otpada obuhvaća četiri temeljne organizacijske odnosno 
tehnološke cjeline kojih se Izvođač prilikom uklanjanja građevina nužno mora pridržavati: 

- Prikupljanje, prethodno grubo razvrstavanje i usitnjavanje te privremeno odlaganje 
građevinskog otpada odnosno njegovo zbrinjavanje u užem smislu, 

- Samu obradu građevinskog otpada, 

- Izrada prerađevina više upotrebne vrijednosti iz sekundarnih sirovina dobivenih 

usitnjavanjem (recikliranjem) građevinskog otpada, 

- Trajno odlaganje neiskoristivog dijela građevinskog otpada nakon njegova početnog 
zbrinjavanja i obrade. 

Prethodno navedena kategorija „neiskoristivi dio građevinskog otpada" odnosi se na materijale koji 

nisu opasni za okolinu prilikom trajnog odlaganja, ali koji ujedno nisu sirovina pogodna za 

proizvodnju prerađevina veće upotrebne vrijednosti. 

Trajno odlaganje nekorisnog dijela, za okoliš neopasnog građevnog otpada nužno je zbrinuti na 

najbliže dostupno odlagalište neopasnog otpada. 



 
 
 

 
 
 
 

„ARS STUDIO“ d.о.о. 78000 Banjaluka, Ul. Jevrejska bb (1/3) 
Tel:  387 51 229 890; 229 891;  Fax: 387 51 217 645; E-mail: arsstudio@blic.net 

 

Prilikom prikupljanja i odlaganja građevinskog otpada neophodno je provesti njegovo prethodno 
grubo razvrstavanje i usitnjavanje. U slučaju uklanjanja bilo kojih građevinskih objekata navedeno 
je potrebno provesti na mjestu nastanka otpada, izdvajanjem iz ruševina ponovno uporabljivog, 
razmjerno očuvanog, materijala kao što su beton, opeka, crijep, neke vrste pokrova, izolacije, 
očuvana drvna građa, oprema, dijelovi metalne konstrukcije i sl. 

Drugi dio prethodnog razvrstavanja potrebno je izvršiti na mjestu obrade građevnog otpada 
izdvajanjem materijala i tvari, koji je moguće izdvojiti, obzirom na njegovu krupnoću i povezanost 

sa drugim materijalima. Ovo se prvenstveno odnosi na drvnu građu i slične komadne materijale 

kao što su veći metalni predmeti, karton, plastika, veći izolacijski materijal, itd. 
 
Sama organizacija tehnoloških tokova i postupaka dobivanja usitnjenog materijala izvodit će se u 
dva koraka: 

- Početno usitnjavanje elemenata konstrukcije prilikom uklanjanja uz prethodno izdvajanje 

željeza i ostalih metala 
- Primjenom hidrauličnih alata koji beton drobe, armaturu presijecaju te nastaju komadi 

manji od 40 cm. 

Sve izdvojene sirovine kao i neiskoristivi otpad Izvođač je u obavezi zbrinuti u skladu s važećom 
zakonskom regulativom. 

U skladu s važećom zakonskom regulativom posebno u smislu zaštite okoline nužno je da svi 

izvođači radova, nezavisno u kojem dijelu procesa uklanjanja sudjeluju, ostvare osnovne ciljeve 

postupanja s otpadom: 

- Izbjegavanje i smanjivanje nastajanja otpada i smanjivanje opasnih svojstava otpada čiji 

nastanak se ne može spriječiti, 
- Iskorištavanje vrijednih svojstava otpada u materijalne i energetske svrhe i njegova obrada 

prije zbrinjavanja/odlaganja, 
- Odlaganje samo onog dijela otpada koji se ne može iskoristiti na za to zakonom 

predviđena mjesta, 
- Izbjegavati onečišćenje okoline: vode, tla i vazduha iznad propisanih graničnih vrijednosti 
- Izvoditi radove tako da se izbjegne opasnost za Ijudsko zdravlje 

Izvoditi radove na siguran način bez ugrožavanja Ijudi, opreme, objekata i imovine. 

 
OSNOVNE MJERE ZAŠTITE OD POŽARA 
 
Protupožarnu zaštitu gradilišta obezbjeđuje izvođač radova ( inženjer i zamjenik inženjera 
gradilišta), te rukovodioc mehanizacije i transporta svaki u svom dijelu rada u skladu sa Zakonom 
o zaštiti od požara FBiH (Službene novine Federacije BiH, br.64/09) 
Svaka mašina za iskop, te kamioni kiperi, osobna vozila i druga vozila koja će se povremeno ili 

stalno nalaziti na gradilištu moraju biti opskrbljeni sa vatrogasnim aparatima. 

2. GRAFIČKI  PRILOZI 
 
 
 
 

 
ZONA OBUHVATA 

SITUACIJA 

OSNOVA PRIZEMLJA 

OSNOVA GALERIJE 

OSNOVA KROVA 
 
 
 
 
 
 
 
 
 

 
 
PODUŽNI PRESJEK 


